
ALLA JZOMM KELMTU

Kemm inkunu kuntenti meta xi hadd izomm il-kelma li jkun tana; fl-istess waqt kemm
inhossuna deluzi meta xi hadd jghaddina biz-Zzmien ghax ma jaghmilx dak li jkun wieghed.
Minghalina nkunu serrahna fuq dak li jkun ghamlilna I-weghda, imma mbaghad infittxu u ma
nsibu xejn.

Sfortunatament qed nghixu fi zmien fejn waqa’ 1-prezz tal-kelma! Kemm isirulna weghdiet u
nibgghu b’xiber imnieher! Kemm naghtu l-kelma, imbaghad nigu naqghu u nqumu minnha,
anki meta nkunu ghamilna weghda solenni! Ghandi f’mohhi l-weghdiet ta’ dawk li
jiccelebraw is-sagrament taz-zwieg, dawk li naghmlu ahna s-sacerdoti u I-persuni
kkonsagrati. Dawn il-weghdi ma naghmluhomx quddiem bniedem imma quddiem Alla, u
xorta niksruhom. Ghalhekk ma nistaghgibx li fil-hajja jkun hemm min jistagsi jew jissuspetta
jekk Alla jzommx il-weghdiet li ghamel maghna.

Ghax Alla taghna huwa Alla li wieghed hafna. Hu weghedna 1-genna fl-art. Hu zZgurana li qatt
ma hu sejjer jitlagna. Permezz tal-profeta Isaija, Alla jghidilna: “Tista’ mara qatt tinsa t-
tarbija taghha u ma thennx ghal bin gufha? Mqar jekk din tinsa, jien ma ninsiek qatt” (49:15).
Bizzejjed wiehed jagra d-Diskors tal-Muntanja biex ikollu hjiel tal-barkiet li weghedna Gesu
(ara Mt 5). Dak li jwieghed, Alla jwettqu — ghax “Alla mhux bniedem biex jigdeb; anqas bin
Adam biex jibdielu. Forsi jghid u ma jaghmilx? Jitkellem u ma jzommx kemtu?” (Num
23:19).

Dakinhar li Marija u Guzeppi marru fit-Tempju ta’ Gerusalemm biex jipprezentaw lit-tarbija,
huma sabu lil Xmun u lil Anna jistennewhom. F’dawn it-tnejn nilmah il-fdal ta’ Israel, dawk
il-ftit 1i baqghu jittamaw fil-weghdiet li ghamlilhom Alla. Xmun u Anna jesprimu l-istennija
ta’ hafna biex jaraw jekk Alla kienx ser izomm kelmtu. U meta jilmhu lil Marija u Guzeppi
jmiddu riglejhom fit-Tempju bit-tarbija Gesu f’idejhom, Xmun u Anna jaraw fit-tarbija
konferma li Alla zamm il-weghda tieghu li jibghatilhom il-Messija. Ghax kif jghid San Pawl,
“fih (fi Kristu) il-weghdiet ta’ Alla kollha saru ‘iva’” (2 Kor 1:20). Dan hu Gest li Marija u
Guzeppi llum ged jipprezentawlna, lilna li ghalkemm ghandna tant tama fil-weghdiet li
ghamlilna Alla, fl-istess waqt nistghu niddakkru mill-kultura ta’ Zmienna li tgis il-weghdiet
ta’ Alla bhala frivoli.

Lil Abraham Alla wieghdu dixxendenza, art u barkiet; fi kliem iehor, wieghdu dak kollu li 1-
qgalb tal-bniedem tixxennaq ghalih. Dan kollu Alla tahulna fil-persuna ta’ Gesu Kristu. Fil-
fatt, Gesu jghidilna: “Jekk xi hadd ihobbni, ihares kelmti u Missieri jhobbu u ahna nigu
nghammru ghandu” (Gw 14:23). Jien konvint li fostna hawn min habb bis-serjeta lil Gesti u
gaghad ghal kelmtu u ghalhekk ihoss lil Alla grib tieghu — ihoss li Alla waqqgaf tinda biex
flimkien jghammru tahtha.

Ges jghidilna li jekk nibqghu fih, naghmlu hafna frott, ghax “kif il-fergha ma tistax taghmel
frott minnha nfisha jekk ma tibgax fid-dielja, hekk anqas intom jekk ma tibqghux fija... Min



jibga’ fija u jiena fih, dan jaghmel hafna frott” (Gw 15:2). Hawn ukoll l-esperjenza
tikkonfermalna li meta nibqghu ma’ Gest, ahna naraw frott kotran.

Gesu weghedna l-mahfra tad-dnubiet: “Id-dnubiet li intom tahfru jkunu mahfura” (Gw
20:20). It-toqgol tad-dnub ikiddna u jghawwigna, imma kemm inhossu farag meta nisimghu li
Gesu joffri li jerfa’ fuq spallejh id-dnub taghna.

Lill-Apposotlu Pawlu, Gesu jghidlu: “Il-grazzja tieghi hija bizzejjed ghalik” — toqghodx
tinkwieta ghax il-grazzja tieghi hija bizzejjed. Kieku nemmnu f’din il-weghda, kemm
jirnexxilna nkec¢¢u mit-thassib Zejjed taghna. F’dan ir-rigward, San Pietru jghidilna: “Ixhtu
fuqu 1-hsibijiet kollha taghkom ghax hu jahseb fikom” (1 Pt 5:7). Imma biex naghmlu dan,
ma rridux inhallu jbejtu f’qalbna bezghat li ma jhalluniex noqoghdu fuq il-Kelma ta’ Alla.

San Pawl jghidilna li “Alla taghna hu fidil, ma jhallikomx tiggarrbu aktar milli tifilhu; jahseb
li mat-tigrib jaghtikom il-qawwa u l-ghajnuna biex tkunu tifilhu ghalih” (Rum 10:13). Din I-
ezortazzjoni tfakkarna f’weghda ohra li kien ghamlilna Gesu: “Jien maghkom sal-ahhar taz-
zmien” (Mt 28:20).

INlum geghdin nikkonkludu s-Sena ddedikata lill-Hajja Kkonsagrata. Nixtieq li hutna
kkonsagrati, bhal Xmun u Anna, jesprimu l-istennija ta’ dan il-poplu; fl-istess waqt nixtieq
ukoll li bix-xhieda taghhom huma jaffermawlna li f’Gest twettqu l-weghdiet ta’ Alla.
Nappellalhom biex bl-istil tal-hajja taghhom jizgurawlna li f’Gest Alla zamm kelmtu. Il-
prezenza tal-persuni kkonsagrati Zzomm hajja I-memorja li Alla gatt ma jidhak bil-bniedem.
Mod kif dawn il-persuni jistghu jikkonvincuna li Alla jzomm kelmtu huwa billi huma stess
ikunu fidili ghall-weghdiet li ghamlu fil-jum tal-konsagrazzjoni taghhom.

Gejna f’dan is-santwarju Marjan antik fid-Djocesi taghna. Fl-istorja ta’ gziritna nsibu li
fl-1615 f’Ghawdex ix-xita kienet skarsa. Konvint mill-weghda 1li Alla mhux ser jitilqu,
gensna ghamel talba qatigh biex is-Sema jibghat ix-xita. Dakinhar saret weghda li jekk
taghmel ix-xita jsir pellegrinagg mill-Matric¢i ta’ Santa Marija (illum il-Katidral) sal-knisja
tal-Kuncizzjoni. Dan il-pellegrinagg sar fil-15 ta’ Novembru 1615. Illum ahna gejna f’dan is-
santwarju Marjan antik fid-Djocesi taghna misjuga mid-devozzjoni taghna lejn Marija li hija
ikona li tikkonfermalna li Alla zamm kelmtu — ghax permezz taghha, Alla baghat lil Ibnu
mwieghed. Zgur li bhal Xmun u Anna, Marija kienet tistenna sinjal li jikkonfermalha li Alla
jzomm kelmtu. Nitolbuha f’dan il-Gublew tal-Hniena biex tghinna nibqghu nemmnu bis-shih
li Alla mhux ser jerga’ lura mill-kelma li ta.

Imma fuq kollox nitolbu bl-intercessjoni taghha biex Alla jkompli jZejjen din il-Knisja
f’Ghawdex b’aktar vokazzjonijiet ghas-sacerdozju u ghall-hajja kkonsagrata. Nixtieq norbot
intenzjoni specjali mal-“bieb” qaddis ta’ dan is-Santwarju tal-Kuncizzjoni: li kull min jghaddi
minn dan il-Bieb tal-Hniena jitlob lil Alla jberikna b’aktar vokazzjonijiet sacerdotali, religjuzi
u laj¢i kkonsagrati b’vizjoni missjunarja biex hekk ikollna min jibga’ jfakkarna li Alla taghna
ma jafx iregga’ lura kelmtu — ghax anki jekk is-sema u l-art jghaddu, kliemu ma jghaddix (ara
Mt 24:23).



